
TÍÐINDI

Terji Nielsen

Tríggir mans síðst í 20-
unum og fyrst í 30-unum 
hava sitið varðhaldsfong
slaðir í rúma tíð, meðan 

skuldsetingarnar móti 
teimum hava verið kann
aðar.

Teir tríggir menninir 
blivu handtiknir og varð
haldsfongslaðir mitt juli 
mánaða, og teir blivu 
leyslatnir aftur fyri eini 
trimum vikum síðani.

Eru framvegis 
skuldsettir
Teir tríggir menninir eru 
skuldsettir fyri at hava 
framleitt hørð rúsevni 
her á landi við tí fyri 

eyga at selja til føroyskar 
brúkarar.

Menninir hava sitið 
va rð h a ld s f o n gs l a ð i r , 
meðan málið hevur verið 
kannað, so at teir ikki 
kundu órógva kanningar
arbeiðið.

Men herfyri bleiv 
mett, at teir ikki long
ur kundu órógva kann
ingararbeiðið, og tí blivu 
teir leyslatnir aftur, sigur 
Heri Andreasen, leiðari á 
kanningardeildini hjá løg
regluni.

Skuldsetingarnir móti 
monnunum eru tó ikki 
sleptar, og tá ið málið 
er liðugt eftirkannað, 
verður tað latið ákæru
valdinum við tí fyri eyga 
at reisa ákæru móti 
monnunum, sum Føroya 
Rættur síðani skal taka 
støðu til.

Heri Andreasen vil ikki 
siga nakað um, hvagani 
menninir eru, ella hvørji 
rúsevni talan er um.

terji@sosialurin.fo

Terji Nielsen

Hesar seinastu vikurnar 
hava vit hoyrt bæði løg
reglu og viðgerðarstøð 
gjørt vart við, at sera 
nógv hørð rúsevni eru í 
landinum. Samstundis 
hevur verið ført fram, at 
tolleftirlitið hevur staðið 
í stað seinastu gott og væl 
20 árini.

Í fjør bað Fíggjarmála
ráðið TAKS um eina frá
greiðing í sambandi við 
tolleftirlitið, og hesa 
fekk ráðið í apríl í fjør. Í 
frágreiðingini vísti TAKS 
á, at tørvur var á hægri 
játtan, so at normeringin 
á tolldeildini kunnu 
hækkast og harvið kundi 
eftirlitið styrkjast. Men 
hóast Fíggjarmálaráðið 
fekk hesa frágreiðing, 
sum tey høvdu biðið um, 
so hevur hon ikki havt 
nakra jaliga ávirkan á 
játtanina hjá TAKS.

Umraðfestingar givið 
eitt starvsfólk afturat
Vit hava ikki fingið hægri 
játtan. Men vit hava upp
raðfest tolleftirlitið við 
einum persóni. Tað hava 
vit gjørt við at niðurrað
fest innheintingina. Tað 
var í fyrstuni bert ein 
fyribils loysn, men nú er 
tað ein varandi loysn, sig
ur Eyðun Mørkøre, stjóri 
á TAKS.

Hann greiðir frá, at tey 
hoyra eisini javnan, at 
eftirlitið við innflutningi 
av rúsevnum til Føroya er 
ov veikt.

Tað mugu vit so taka 
til okkum, tí um nógv 
rúsevni eru í landinum, 
so merkir tað, at ov nógv 
sleppur ígjøgnum eftir
litið. Men vit fáa ikki 
gjørt meiri eftirlit enn tað 
sama, tí vit hava ikki orku 
til meira, sigur stjórin á 
TAKS.

Spurdur, um frágreið
ingin, ið bleiv gjørd til 

Fíggjarmálaráðið, ikki 
hevur havt nakrar avleið
ingar so sum hægri játtan, 

sigur Eyðun Mørkøre, at 
tað hevur hon ikki.

Men tað hevði sjálv

andi verið ynskiligt, at 
vit fingu hægri játtan, 
eins og vit skrivaðu í frá

greiðingini. Tí so høvdu 
vit kunnað havt eitt enn 
betri eftirlit, sigur hann.

Framleiða hørð rúsevni í Føroyum
Tríggir mans 
eru skuldsettir 
fyri at framleiða 
hørð rúsevni 
í Føroyum

TOLLEFTIRLITIÐ 
HEVUR ENN 
ÓBROYTTA JÁTTAN
Hóast TAKS í fjør gjørdi eina frágreiðing um normeringina av tolleftirlitinum, sum 
Fíggjarmálaráðið bað um, hevur hetta ikki havt nakra broyting við sær


